
VIDEO SCRIPT: “Why Common Core?”  

Mond lan ap chanje Pandan sosyete yo vin ap konekte plis youn avèk lòt epi travay pa yon 

bagay ou fè jis nan woutin ankò, atant pou kolèj ak preparasyon pou karyè dwe chanje tou.   

Lè nou konstate pousantaj gradyasyon Etazini bese pa rapò avèk lòt nasyon endistriyalize yo, 

epi yon pakèt kantite elèv ki fèk antre nan kolèj bezwen kou ratrapaj, nou dwe mande tèt nou: 

Kisa ki ka fèt pou TOUT elèv nou yo gen preparasyon pou kolèj karyè ak sitwayènte ‐ 

espesyalman piske kondisyon pou gradye nan lekòl segondè chanje dapre kote yon elèv rete? 

Tout elèv, menmsi yo soti ,Oregon, Arkansas, Staten Island oswa Bronx, ta sipoze anba menm 

gwo kondisyon pou yo gradye, pou valè yon diplòm lekòl segondè rete menm, epi pou prepare 

chak elèv pou yo vin moun ki reflechi k ap kontibye nan yon ekonomi mondyal ki mande yon 

edikasyon solid, dinamik.  

Se sa ki fè yo vin avèk Baz Komen Nòm Eta Common Core State Standard. 

Common Core State Standards la mande pou tout elèv ta sipoze ap fè refleksyon ki gen nivo pi 

wo, ki pi konplèks atravè matye nan nivo klas yo.   Sa vle di elèv dwe li plis liv fiksyon, plis liv ak 

atik gwo nivo. Sa vle di plis redaksyon, rechèch, ak pwojè matematik an pwofondè nan salklas la 

ak andeyò klas la nan mond reyèl la.  Sa vle di elèv gen opinyon sou sa yo konnen, yo patisipe 

toutbon nan echanj ide avèk kamarad klas yo epi yo sipòte agiman yo avèk prèv. Epi kit se nan 

matematik, syans sosyal, anglè oswa syans, sa vle di travay sou pwoblèm ki pa toujou genyen 

yon sèl repons senp. Lè elèv reyalize tip travay sa yo avèk siksè,  y ap prepare pou egzijans kolèj, 

karyè ak sitwayènte.  

Resous ou jwenn la a nan Biblyotèk Common Core la fèt pou ofri edikatè ak paran sipò ki nesesè 

pou aplike nouvo nòm yo, ak ankouraje elèv pou panse plis pou reyalize plis ak pou reyisi nan 

mond  nou an k ap chanje byen rapid la. 

 


